
 

 

 

 

Siverth K. Heilmann UPA 2023/32-1 

Atassut 17. maj 2023 

 

Nunat Avannarliit Killiit Siunnersuisoqatigiffiata Savalimmiuni, Kalaallit Nunaanni Islandi-

milu naalakkersuisunut kaammattuutigaa nunani avannarlerni killerni naalakkersuisut inuu-

suttunut tunngasunik suliassaqartinneqartut 2023-mi naapisinneqassasut ulluinnarni atuk-

kat, peqqissuseq, sunngiffimmi soqutigisat, inuit akornanni qarasaasiatigut attaveqaqatigiit-

tarfiit qulequttallu allat attuumassutillit eqqarsaatigalugit nunani pineqartuni pingasuni inut-

tut qanoq inissisimanerat pillugit misilittakkanik paarlaasseqatigiinnissaq aamma misissui-

nernik kisitsisitigullu paasissutissanik paarlaasseqatigiinnissaq siunertaralugu, taamaalior-

nikkut inuusuttut eqqarsaatigalugit ataatsimut ajornartorsiutit suussusersineqarnissaat ata-

qatigiissumillu suliniutigineqarsinnaasut eqqartorneqarnissaat siunertaralugu. 

(Aallartitat siulittaasuat Kim Kielsen) 

 

Qulaani qulequttamut takisuumut pingaaruteqartumullu aallartitat siulittaasuata inatsisartunut saq-

qummiussaqarneranut qujanaq, imatullu Atassummiit naatsumik oqaaseqarfigissavarput. 

 

Aallartitani suleriaaserput malillugu ileqqoraarput, siunnersuutinik apuutaqartilluta, sapinngisamik 

tamakkiisumik isumaqatigiissinnaaneq anguniartarparput, qaqutigoorneruvorlu isumaqataasoqarsi-

matinnagu, suliaq kivigallartarpoq imaluunniit naaperiaassutaasunik qaqitsisarluta soorlu uani 

Island-ermiut naaperiuteqartut. 

 

Kaammattuut tunngavilersuutaasorlu paasinarluartoq itisileqqinngikkaluarlugu, Atassummiit tamak-

kiisumik isumaqataanerput matumuuna nalunaarutigaarput, qularutiginagulu siunertamut pitsaasu-

mik alloriartoqarumaartoq.  

 

Qujanaq. 

 

 


